
MINUTI

Il-Minuti tal-laqgħa Nru. 36 li saret fl-14 ta' Diċembru, 1999 ġew konfermati.

  THE CHAIRMAN (Onor. Leo Brincat):  L-ewwelnett nixtieq nispjega li għalkemm oriġinarjament iċċirkolajna l-aġenda bit-tieni item ikun ir-rapporti finanzjarji tal-Malta Financial Services Centre (MFSC) għas-snin 1997 u 1998, minħabba l-fatt li ċ-chief executive huwa nieqes minn Malta huma talbu li l-laqgħa tiġi differita għal data oħra u għalhekk at a relatively short notice daħħalna l-Institute for the Promotion of Small Enterprise (IPSE).  Nixtieq hawnhekk nirringrazzja lid-diriġenti ta' l-IPSE li aċċettaw li jiġu quddiem dan il-Kumitat illum.    

  Ngħaddi issa biex nistieden lill-Awditur Ġenerali jingħaqad magħna madwar il-mejda.

Is-Sur Joseph G. Galea ħa postu madwar il-mejda.

  THE CHAIRMAN:  Bħala korrispondenza kellna l-ittra taċ-chief executive ta' l-MFSC, fejn ta r-raġunijiet li għadni kif semmejt, u kellna wkoll ittra mingħand is-Sur Peter Cassar Torreggiani li kellha bħala suġġett amicable out of court settlement of the National Bank of Malta issue.  Xtaqt l-ewwelnett nitlob konferma mingħand il-membri li din l-ittra ġiet ċirkolata lilhom u nistieden il-kummenti dwarha.  L-Onor. Gatt.

  ONOR. AUSTIN GATT (Ministru tal-Ġustizzja u Gvern Lokali):  Mr Chairman, jien naħseb li l-Kumitat għandu jinnota lis-Sur Cassar Torreggiani li rċieva l-ittra, pero` ma naħsibx li hija l-funzjoni tal-Kumitat li jagħmel dak li ġie mitlub jagħmel.

  THE CHAIRMAN:  Jiena ma nistax ma naqbilx ma' l-Onor. Gatt iżjed u iżjed billi dan huwa suġġett ta' każ li huwa pendenti quddiem il-qrati Maltin.  Aktar kummenti?  La ma jidhirx li hawn aktar kummenti nistgħu ngħaddu għat-tieni item fuq l-aġenda li huwa l-estimi supplimentari għas-sena 1999.  

ESTIMI SUPPLIMENTARI GĦAS-SENA 1999

  THE CHAIRMAN:  Nibda billi nistieden lill-permanent secretary fil-Ministeru tal-Finanzi u lil xi persuni li jħoss li għandhom jakkumpanjawh sabiex jingħaqdu magħna madwar il-mejda.

Is-Sur Joseph Portelli, is-Sur Vince Grech u s-Sur Saviour Gauci ħadu posthom madwar il-mejda.

  THE CHAIRMAN:   Xtaqt nibda billi nagħmel mistoqsija dwar Vote 1 - Office of the President, lis-Sur Portelli.   Min-naħa tal-ministeru tal-finanzi - dan qed ngħidu mingħajr ebda diżrispett lejn il-presidenza tal-pajjiż li għandna kull rispett lejha -  qed jiġi nnotat li għal dak li għandu x'jaqsam ma' travel - Item 28, l-ammont minn Lm12,000 qed jitla' għal Lm58,000? 

  IS-SUR JOSEPH PORTELLI (Segretarju Permanenti fil-Ministeru tal-Finanzi):  Mr Chairman, peress li hemm xi dettalji li jistgħu jiġu spjegati aħjar mill-uffiċjali fl-Uffiċċju tal-President, nixtieq nitlob li jiġi mistieden magħna hawnhekk is-Sur Chetcuti ħalli jkun jista' jagħtina d-dettalji preċiżi.

  THE CHAIRMAN:  Nitlob lill-uffiċjali mill-Uffiċċju tal-President sabiex jingħaqdu magħna madwar il-mejda.

Is-Sur Charles Chetcuti u s-Sur Achille Mizzi ħadu posthom madwar il-mejda.

  THE CHAIRMAN:  Sur Chetcuti, tista' jekk jogħġbok tispjegalna din iċ-ċifra?

  IS-SUR CHARLES CHETCUTI (Assistent Head fl-Uffiċċju tal-President):  Fil-fatt ma ġiex minfuq l-ammont kollu.  

  THE CHAIRMAN:  Tista' tgħid kemm kienet in-nefqa fuq travel f'dan ir-rigward?

  IS-SUR CHARLES CHETCUTI: Madwar Lm30,000.  

  THE CHAIRMAN:  Kien hemm xi raġuni partikolari għal dan l-over-shooting fin-nefqa ta' l-ivvjaġġar?  

  IS-SUR CHARLES CHETCUTI:  Aħna konna tlabna għal dan l-ammont għaliex is-soltu l-vot għal travel ikun ta' madwar Lm40,000 pero` din id-darba kienu ġew ivvotati biss Lm12,000.  

  THE CHAIRMAN:  Grazzi. Aktar kummenti?

  ONOR. AUSTIN GATT:  Is-Sur Chetcuti qal li fil-fatt ma ġewx minfuqa l-Lm58,000 kollha li ġew allokati lilhom, allura għalfejn intalbu dawn il-flus?  

  IS-SUR CHARLES CHETCUTI:  Għaliex fil-fatt kien hemm ċerti vjaġġi, bħal meta l-President mar Fiji, fejn ma nfaqna xejn għaliex ġew imħallsin minnhom stess.  Dik kienet waħda mir-raġunijiet.  

  THE CHAIRMAN:  Is-Sur Mizzi.

  IS-SUR ACHILLE MIZZI (Segretarju tal-President):  Aħna konna għamilna kalkulazzjonijiet fuq l-ewwel safra li kien għamel il-President meta kien mar l-Amerka, u abbażi tagħhom dehrilna li kellna nitolbu dik is-somma, pero` fil-fatt ma ntefqitx kollha.  

  THE CHAIRMAN:  Aktar kummenti dwar l-Uffiċċju tal-President?  Jidher li m'hawnx aktar kummenti u għalhekk nirringrazzjaw lill-uffiċjali preżenti u ngħaddu għal aktar mistoqsijiet fuq l-estimi supplimentari in ġenerali.

  L-Onor. Cilia.

  ONOR. JOE CILIA:  Xtaqt nagħmel domanda dwar l-Uffiċċju tal-Prim Ministru.  Rigward item 5 - Drilling of an onshore well l-istima approvata kienet ta' Lm0.5 miljun filwaqt li l-additional supplementary estimate huwa ta' Lm8 miljuni.  Ir-raġuni li qed tingħata għal dan hija "to cover the costs of further drilling (up to a depth of 8,012m), logging, production tests, laying of a pipeline and the drilling of a drain (horizontal) hole". Jidhirli li minn dak li ġie rrapportat diġa` kienu ntlaħqu dawk il-livelli fid-drilling li kien qiegħed isir preċedentement matul is-sena.  Jista' forsi s-Sur Portelli jispjega ftit din il-qabża fl-ammonti?  

  IS-SUR JOSEPH PORTELLI:  Fil-fatt li ġara kien li at a certain stage il-gvern iddeċieda li jkun vijabbli li d-drilling jipproċedi u għaldaqstant ġew provduti extra funds.  Ovvjament  this is public knowledge, pero` jekk l-Onor. Cilia għandu bżonn xi knowledge aktar in depth, il-kollegi tiegħi forsi huma f'pożizzjoni li jirrisponduk.

  ONOR. JOE CILIA:  Fil-fatt kif qed jgħid is-Sur Portelli, dan li hawn fis-supplementary estimates huwa public knowledge.  Jiena xtaqt spjegazzjoni dwar jekk id-depth ta' 8,012 metres li għalih ġew mogħtija dawn il-flus supplimentari fil-fatt intlaħaqx u x'riżultati nkisbu.

  IS-SUR JOSEPH PORTELLI:  Peress li dawn huma technical specifications naħseb li l-aħjar ħaġa tkun li nieħdu nota tad-domandi u nkunu nistgħu nwieġbuk f'xi seduta oħra.
  IS-SUR VINCE GRECH (Direttur Ġenerali fil-Ministeru tal-Finanzi):  Rigward kif sar l-infiq, hawnhekk għandna d-dettalji kollha u għandna anke dettalji dwar x'kien qed isir wara l-kuntratt oriġinali bl-additional works li ġew involuti, pero` rigward ir-riżultati xjentifiċi li nħarġu jkun tajjeb li nikkonsultaw irwieħna ma' l-Uffiċċju tal-Prim Ministru.

  ONOR. JOE CILIA: Jien napprezza li intom tridu tirriżervaw dan id-dritt, pero` xtaqt li forsi tagħtuna breakdown taċ-ċifra ta' Lm8 miljun.

  IS-SUR VINCE GRECH:  Il-kuntratt oriġinali li kien ingħata lis-Saipem kien turnkey u l-prezz oriġinali kien ta' Lit. 21.5 billion, jiġifieri madwar Lm4.8 million, għall-fond ta' 5,000 metru.  Il-kuntratt ipprovda wkoll għall-possibbilta` li jekk isir tħaffir f'fond ta' aktar minn 5,000 metru, dan kellu jsir bir-rata ta' Lit. 34 million kuljum, jiġifieri madwar Lm7,500, plus l-ispiża tas-services, fuel, material and handling charges.  Effettivament dan seħħ, jiġifieri wara li ntlaħaq il-fond oriġinali ta' 5,000 metru, sar eċċess għal 7,700 metru fi tħaffir, liema  drilling żied l-ispiża bi ftit aktar minn Lm1 miljun.  Magħhom kien hemm il-logging, li telgħet għal spiża ta' Lm0.25 miljun, il-production testing li sewa Lm0.5 miljun, u kien hemm pipeline li pprovdietu l-Water Services Corporation li t-tqegħid tiegħu sewa Lm300,000.  

  Wara dan it-tħaffir, voldieri wara li missew is-7,700 metru, il-gvern iddeċieda li jkompli jħaffer iżjed, din id-darba għal 8,012 metru, u allura kien hemm neċessita` għal aktar logging u aktar production tests.  Din l-ispiża telgħet għal Lm1.5 miljun oħra addizzjonali.  Wara dan, il-gvern iddeċieda li jagħmel il-horizontal hole, liema  tħaffir involva spiża addizzjonali ta' Lm1 miljun oħra plus xogħol ieħor addizzjonali li sar mill-kumpannija Saipem bejn April u Ġunju  li ammonta għal Lm1.8 miljun.  Dik hija l-ispiża totali li ammontat għat-Lm8 miljun li qegħdin nipprovdu fis-supplementary estimates għall-1999.

  ONOR. JOE CILIA:  Qiegħed f'pożizzjoni li tagħtina t-total ta' l-ispiża kollha?  

 IS-SUR VINCE GRECH:  L-ispiża globali tal-proġett telgħet għal Lm14.3 miljun, li kif kont qed ngħid hija magħmula minn Lm8.5 miljun li ġew minfuqa fl-1999 -  Lm0.5 miljun ipprovduti fl-estimi oriġinali u Lm8 miljun fis-supplementary estimates - Lm5.5 miljun li ġew minfuqa fl-1998 meta kien sar it-tħaffir skond il-kuntratt oriġinali għal 5,000 metru, u Lm680,000 li kienu ingħataw bħala down payment fl-1997. 

  ONOR. JOE CILIA:  Kien ġie rrapportat li kellu jkun hemm madwar Lm4.5 f'għotja oriġinali mir-Raba' Protokoll Taljan  biex jinbeda x-xogħol.  L-Lm14 miljun jinkludu dawn il-fondi?

  IS-SUR VINCE GRECH:  Iva, fil-fatt dawn l-ewwel ħarġu mill-Fond Konsolidat imbagħad ġew reimbursed mir-Raba' Protokoll Taljan.  

  THE CHAIRMAN:  Nirriferi għal item li jaqa' taħt Vote 25 - Culture and the Arts fejn qed issir riferenza għall-vot addizzjonali ta' Lm230,000 b'żieda ma' l-approved estimate ta' Lm200,000 għal dak li għandu x'jaqsam ma' infiq fuq iċ-ċelebrazzjonijiet konnessi mal-bidu tal-millennju.  Ma nafx jekk il-Ministeru tal-Finanzi huwiex f'pożizzjoni li f'dan l-istadju jgħidilna kemm ġiet tiswa effettivament in-nefqa totali ta' dawn iċ-ċelebrazzjonijiet u jekk l-ammont budgeted għalihom, inkluż l-additional amount required, ġiex maqbuż.  

  IS-SUR VINCE GRECH:  L-ispiża taċ-ċelebrazzjonijiet tal-millenju daħħalniha taħt il-line item General Cultural Activities, pero` għal dawn iċ-ċelebrazzjonijiet per se aħna għamilna allokazzjoni ta' Lm340,000, liema ammont ġie ffinanzjat kif se ngħid; Lm230,000 kif jidher mis-supplementary estimates li qegħdin nipprovdu hawnhekk, Lm10,000 savings li tahom id-Direttur tal-Kultura minn dan il-line item stess tal-General Cultural Activities, u Lm100,000 oħra mid-dħul tas-Super 5 Lottery.  Jiġifieri b'kollox allokajna Lm340,000 out of public funds, imbagħad mal-kumitat bqajna li hu kellu jissupplimenta din l-allokazzjoni minn private sponsorships.  

  Kif kulħadd jaf, dawn iċ-ċelebrazzjonijiet saru proprju fl-aħħar ġimgħa tas-sena u allura naturalment l-invoices għall-ħlasijiet għadhom deħlin biex jiġu ċċertifikati, pero` aħna għamilna arranġamenti mal-kumitat li l-bilanċ mhux minfuq minn din l-allokazzjoni li qegħdin nitkellmu fuqha se nitfgħuh ġo below-the-line account in terms tal-legal notice 254 ta' l-1998 biex ikunu jistgħu jsiru dawk il-pagamenti li ma laħqux saru fis-sena finanzjarja 1999.  Voldieri l-allokazzjoni oriġinali ta' Lm340,000 li qed nirriferi għaliha u li parti minnha allura jista' jkun li bdiet tintnefaq fl-1999 pero' li parti sostanzjali minnha kienet għadha ma ntnefqitx sa Diċembru 1999, qegħdin nirriżervawha ġo below-the-line account ħalli tkun tista' tiġi utilizzata din is-sena.  

  THE CHAIRMAN:  Fit-tweġiba għal mistoqsija parlamentari, il-Ministru tal-Finanzi kien qal li fuq il-kumitat organizzattiv ma kienx hemm rappreżentanza tal-Ministeru tal-Finanzi, anzi kien qal li ma kenitx inħasset il-ħtieġa li jkun hemm rappreżentanza tal-Ministeru tal-Finanzi.  Il-ministeru qiegħed f'pożizzjoni li jagħti indikazzjoni jekk ġewx osservati il-financial regulations fl-infiq li sar?

  IS-SUR VINCE GRECH:  Effettivament meta ftehemna mal-kumitat fuq dawn il-flus sejjaħna lit-tliet membri li kien hemm fuq il-kumitat, ftehemna x'se nallokaw u għamilniha ċara li dawn mhux se jiġu exceeded.  Ftehemna wkoll il-mod ta' kif they were going to procure goods and services, fil-fatt l-infiq ta' dawn il-public funds kellu jgħaddi kollu minn idejn id-Direttur tal-Kultura u jintnefqu mill-vot bl-accounting officer tiegħu.  Jiġifieri aħna ħadna l-miżuri kollha biex ma jkunx hemm misunderstandings mal-kumitat peress li kif qed tgħid int, kienu nies barra mill-gvern li qegħdin imexxu, ma kenux public officers.   

  THE CHAIRMAN:  Nirringrazzjak.  Aktar kummenti?  L-Onor. Cilia.

  ONOR. JOE CILIA:  Jidher li mis-sena li għaddiet l-organizzazzjoni tal-Maltafest, li kien avveniment annwali li jinvolvi spiża ta' madwar Lm70,000 fis-sena, ma baqax jinżamm.  Il-fondi li ġew imwarrba minn fuq dak l-item, ġew inklużi taħt il-general cultural activities biex ikunu jistgħu jsiru iċ-ċelebrazzjonijiet tal-millennju?

  IS-SUR VINCE GRECH:  Din is-sena kien hemm ukoll iċ-ċelebrazzjonijiet tal-25 sena minn meta Malta saret Repubblika li l-flus għalihom ittieħdu wkoll minn dan l-item.

  THE CHAIRMAN: Is-Sur Gauci.

  IS-SUR SAVIOUR GAUCI (Direttur fl-Uffiċċju tal-Budget):  Per se l-Ministeru tal-Finanzi ma jindaħalx lid-dipartiment konċernat kif iqassam il-flus;  għandu l-vot approvat mill-Parlament u hu jiddeċiedi l-item u l-quantum.  Issa jekk id-dipartiment iddeċieda li attivita` ma ssirx u ssir oħra minflokha, għandu l-liberta` li jagħmel dan, basta ma jeċċedix l-ammont globali.    

  ONOR. JOE CILIA:  Qed nistaqsi dan għaliex il-prattika dejjem kienet li meta jiġu biex jagħmlu xi tip ta' attivita`, id-dipartimenti konċernati jitkellmu ma' tal-finanzi,  jiġifieri jien nimmaġina li dawn qalulkom li s-Lm70,000 li kienu jonfqu fuq il-Maltafest, din is-sena kienu se jużawhom għaċ-ċelebrazzjonijiet tal-millennju.

  Pero` apparti dan xtaqt nistaqsi xi ħaġa wkoll dwar ir-riabilitazzjoni ta' St. James Cavalier.  Fil-fatt fis-supplimentary estimates tal-Ministeru għall-Ambjent jidher li oriġinarjament kien hemm approvata s-somma ta' Lm680,000 imbagħad intalbu Lm1.6 miljun oħra għal dan il-proġett.  Fil-mezzi tax-xandir jidhirli li ġie rrapportat li dan il-proġett ġie jiswa madwar Lm4 miljuni u nqalgħu anke xi polemiċi meta ġie inawgurat. Il-Ministeru tal-Finanzi qegħdin f'pożizzjoni li jagħtuna breakdown ta' dawn l-Lm4 miljun, partikolarment f'dak li għandu x'jaqsam ma' consultancies li seta' kien hemm.

  IS-SUR VINCE GRECH:  L-ispiża globali tal-proġett qed tiġi kkalkolata li titla' għal Lm4.8 miljun li fihom allura qed ninkludu x-xogħol li għad fadal isir din is-sena li allura rridu nipprovdu l-flus għalih fl-estimi ta' din is-sena.  Ix-xogħol fuq dan il-proġett kien inbeda fl-1996 meta ntnefqu Lm100,000 għall-istudji preliminarji, fl-1997 intnefqu Lm300,000, fl-1998 intnefqu Lm492,000, fl-1999 intnefqu Lm2.28 miljun bejn l-approved estimate ta' Lm680,000 u s-supplementary estimate ta' Lm1.6 miljun, u għal din is-sena ipprovdejna Lm1.6 miljun.    

  Issa rigward consultancy fees jiena hawnhekk għandi l-breakdown ta' l-infiq ta' l-1999.  Bħala konsulenti hawnhekk qed jissemmew il-Perit England u l-Perit Michael Ellul u minn dak li hawn hawnhekk jidher li hawn commitment ta' kważi  Lm94,000 għaż-żewġ konsulenzi, pero` m'għandix id-dettalji ta' l-infiq kollu fuq il-proġett globali mill-bidu tiegħu rigward dawn il-konsulenzi.  

  ONOR. JOE CILIA:  Jiġifieri apparti dawk il-konsulenzi mhux eskluż li seta' kien hemm xi consultancy fees oħrajn?  

  IS-SUR VINCE GRECH:  Ma nafx ngħid għaliex m'għandix il-figuri.  Jien għandi l-figuri dwar the actual payments li qed isiru fl-1999.

  THE CHAIRMAN:  Xtaqt nixtieq nistaqsi dwar Vote 36 - Ministry for Transport and Communications.  Hawnhekk qed tiġi identifikata s-somma addizzjonali ta' Lm100,000 b'żieda mas-Lm6,000 li kien hemm għal professional services u qed jingħad li dawn saru biex ikopru xogħol ta' konsulenza barranija in konnessjoni mad-drafting ta' model licences għal servizzi ta' komunikazzjoni fuq bażi selettiva.   Xtaqna nkunu nafu kif saret l-għażla tad-ditta ta' konsulenza, jekk kienx hemm xi public offers għaliha jew jekk kienx hemm xi approaches lil xi short-listed number of firms jew jekk ġietx identifikata speċifikatament din id-ditta ta' konsulenza.  Jekk m'għandkomx l-informazzjoni neċessarja forsi jkun xieraq li tieħdu nota ta' din id-domanda imbagħad wara li tikkonsultaw ruħkom mal-Ministeru tat-Trasport tinfurmaw bil-miktub lis-segretarja tal-Kumitat.  

  IS-SUR VINCE GRECH:  Rigward foreign consultancy nista' ngħidlek li dawn kienu Arthur D. Little International Inc. of Acorn Park Cambridge, Massachusetts, USA, pero` inkunu nistgħu nagħtukom tagħrif dwar kif sar il-procurement ta' dawn is-servizzi b'mod aktar dettaljat bil-miktub wara li nikkonsultaw mal-ministeru konċernat.  

  THE CHAIRMAN:  Aktar kummenti?  Jidher li m'hawnx aktar kummenti għalhekk nirringrazzja lill-uffiċjali tal-Ministeru tal-Finanzi u ngħaddu għall-item li jmiss.  

RAPPORT ANNWALI TA' L-ISTITUT GĦAT-TKATTIR TA' L-INTRAPRIŻI Ż-ŻGĦAR GĦAS-SENA 1998. 

  THE CHAIRMAN:  Nibda biex nistieden fuq il-mejda magħna liċ-Chairman ta' l-IPSE u lil xi uffiċjali li għandu jakkumpanjawh. 

Is-Sur A. Lino Callus, is-Sur  Joe Vella Bonnici u s-Sur Mark Galea ħadu posthom madwar il-mejda.

  THE CHAIRMAN:  Mistoqsija li qed tqum ta' spiss hija li ġew launched ċerti skemi min-naħa ta' l-IPSE biex jgħinuha anke f'dak li huwa r-restructuring process innifsu u jidher li kien hemm ċertu element ta' kritika li l-launching ta' dawn l-iskemi tħalla close iż-żejjed, tant li kważi kkonċida, mal-phasing-in  ta' ċertu tneħħija tal-levies.  Ma taħsbux li kien ikun forsi aktar opportun kieku l-beneficiaries ta' dawn l-iskemi kien ikollhom nifs bil-quddiem milli ġiet ħabta u sabta fuqhom din?  

  IS-SUR A. LINO CALLUS (Chairman, Institute for the Promotion of Small Enterprise):  Naturalment ix-schedule dwar it-tneħħija tal-levies ma kenitx u m'hijiex xi ħaġa fil-kontroll ta' l-IPSE.  Il-launching tal-programmi ta' l-IPSE sar b'mod mill-iżjed mgħaġġel fiċ-ċirkostanzi li konna fihom.  Fil-fatt l-IPSE ġiet irreġistrata f'Awissu ta' l-1998, ftit wara kien hemm elezzjoni u tibdil fil-gvern, għamilna perijodu fejn konna in limbo, u l-funds ta' l-IPSE ġew fil-verita` trasferiti mill-gvern f'April.  Għalkemm ix-xogħol baqa' jsir, ovvjament f'dak il-perijodu transitorju fejn anke d-direzzjoni preċiża li għandha tieħu l-IPSE reġgħet ġiet fine-tuned, aħna kellna nimxu in accordance mad-direzzjoni li ingħatajna.   

  Fil-fatt li l-aktar żmien kmieni li aħna stajna nagħmlu l-launching verament kien f'dak iż-żmien li fil-fatt għamilna l-launching.  Nista' ngħidlek li x-xewqa ta' l-IPSE hija li taħdem b'mod l-iżjed fast għaliex taf li l-aġenda tal-klijent tagħha hija verament shrunk u jridu jgħaġġlu, jiġifieri aħna rridu nkunu responsive kemm jista' jkun biex noħorġu dawn il-programmi.  Naturalment il-problema min-naħa ta' l-IPSE f'dan ir-rigward hija li din hija organizzazzjoni li kkreajniha mill-bidu, ma kien hemm xejn li nistgħu nużaw, kemm f'dawk li huma kriterji kif ukoll f'dawk li huma proċeduri interni u kwalunkwe ħaġa oħra li tista' timmaġina li hemm bżonn biex tamministra fondi pubbliċi.  Irridu naraw ukoll li jkun hemm bilanċ bejn l-ispeed with which we can react u l-konsistenza billi napplikaw l-istess regoli kemm jista' jkun scruplously.  Ovvjament dawn kollha huma affarijiet li riedu jieħdu ċertu żmien biex isiru.

  THE CHAIRMAN:  Sur Callus, fir-rapport tiegħek li jġib id-data tat-3 ta' Ġunju, 1999, fost affarijiet oħra għedt li kienet waħda mill-prijoritajiet ta' l-IPSE għas-sena 1999 li sa nofs dik l-istess sena tiġi completed is-set up fiżika u anke organizzativa ta' l-organizzazzjoni.  Tista' tgħid jekk dan sarx u jekk le fiex waslet is-set up?  

  IS-SUR A. LINO CALLUS:  Sa bejn wieħed u ieħor nofs is-sena konna set up fil-maġġoranza ta' l-organisational issues li kien hemm ta' l-IPSE, pero` imbagħad ġara  li nofs l-impjegati li kienu on secondment ma' l-IPSE mill-MDC, meta għalqilhom il-perijodu tal-kuntratt tas-secondment reġgħu marru lura ma' l-MDC bir-riżultat li l-IPSE kellha bżonn terġa' iddaħħal in-nies biex timla dawk il-postijiet li spiċċaw battala.   Illum  nista' ngħid li għandna l-full complement.

  THE CHAIRMAN:  Għad fadal nies fl-IPSE li huma seconded minn government organisations?

  IS-SUR A. LINO CALLUS:  Le, m'għadtx hemm nies li huma seconded; dawk kollha li għażlu li jibqgħu ma' l-IPSE iffirmaw kuntratt ġdid fejn fih l-IPSE ġiet rikonoxxuta bħala l-employer.  Jiġifieri issa nistgħu ngħidu li l-umbilical cord ma' l-MDC inqatgħet.
  THE CHAIRMAN:  Tista' tgħid b'kollox kemm hemm impjegati fuq il-kotba ta' l-organizzazzjoni?

  IS-SUR A. LINO CALLUS:  Sal-lum b'kollox hemm 16 employees miċ-chief executive s'isfel nett, u għad għandna one senior position li minkejja li għamilna adverts għaliha xi tliet darbiet, għadna ma mlejnihiex.  

  THE CHAIRMAN:  Nirringrazzjak.  Aktar kummenti?  L-Onor.  Muscat.

  ONOR.  CLAUDE MUSCAT:  Xtaqt nistaqsi jekk il-funds tagħkom humiex kollha ġejjin mill-gvern.  

  IS-SUR A. LINO CALLUS:  Iva, sal-lum il-funds tagħna kollha ġejjin mill-gvern,  pero` kważi għandna l-konferma ta' Euro 1.98 million. 

  ONOR. CLAUDE MUSCAT:  Jiġifieri m'għandkomx dħul minn trading?

  IS-SUR A. LINO CALLUS:  Le.  

  ONOR. CLAUDE MUSCAT:  Allura kif tħallsu l-income tax?

  IS-SUR A. LINO CALLUS:  Sfortunatament ma rnexxilniex nipperswadu lill-Ministeru tal-Finanzi biex fuq l-income li għandna niġu eżentati mit-taxxa u allura we are subject to tax.  L-uniku income li aħna għandna huwa ġej mill-interessi fuq government bonds li konna nvestejna fihom il-fondi li rċevejna mingħand il-gvern.  Naturalment l-IPSE għandha l-option li tnaqqas ftit dik it-taxxa billi tapplika for the final settlement tax at 15%. Sal-lum dik hija s-sitwazzjoni with regards to tax; l-isperanza tagħna għadha li nipperswadu lill-Ministeru tal-Finanzi jiżganċana mit-taxxa.

  ONOR. CLAUDE MUSCAT:  Jiġifieri t-taxxa li ħallastu kienet kollha fuq l-interessi li kellkom mill-government bonds.

  IS-SUR A. LINO CALLUS:  Iva, that is the only source of income that could be taxable.  

  THE CHAIRMAN:  L-Onor. Cilia.

  ONOR. JOE CILIA:  Rigward l-istaff costs, jekk wieħed iħares lejn ir-rapport jara li s-social security costs jammontaw għal madwar Lm49.  Il-ħaddiema huma fil-fatt ingaġġati direttament ma' l-IPSE jew huma government employees?

  IS-SUR A. LINO CALLUS:  Sa l-1 ta' Diċembru 1998, li kien jiġri kien li peress li l-ħaddiema kienu on secondment, il-paga kienet tiġi mħallsa mill-MDC, huma kienu joħorġulna invoice,  u aħna konna ninkludu s-social security payments li suppost kellhom isiru.  Forsi s-Sur Galea jista’ jispjega aħjar.

  IS-SUR MARK GALEA (Financial Controller, Institute for the Promotion of Small Enterprise): Fil-fatt kien hemm agreement fejn l-organizzazzjonijiet li taw in-nies on secondment lill-IPSE għall-ewwel sena, tawna wkoll subvention ekwivalenti għall-pagi tagħhom.

  ONOR. JOE CILIA:   Jiġifieri l-ispiża tagħkom tas-social security hija mistennija li togħla.  

  IS-SUR A. LINO CALLUS:  Hekk hu. 

  ONOR. JOE CILIA:  Sur Callus, fhimtek sew li inti għedt li l-income ta’ l-IPSE  huwa dipendenti mill-gvern?

  IS-SUR A. LINO CALLUS:  Iva, l-income ta' l-IPSE huwa dipendenti mill-gvern.

  ONOR. JOE CILIA:  Imma fil-fatt meta wieħed iħares lejn ir-rapport jara li hemm kważi Lm34,000 li huma generated from operations.  Xtaqt nistaqsik ftit x'tip ta’ operazzjonijiet huma dawn li fil-fatt jirrendu dħul ulterjuri għal dak li jagħti l-gvern lill-IPSE.  

  IS-SUR MARK GALEA:  Peress li ma kienx hemm vot allokat mill-gvern għall-IPSE, il-gvern kien talab lill-MDC biex tgħinha u hija kienet tatna Lm50,000 għas-setting up costs. Fil-fatt il-figura li semma l-Onor. Cilia hija waħda negattiva - ħriġna flus fil-fatt aktar milli daħħalna f'dak il-perijodu - minħabba li dawk il-Lm50,000 plus another Lm10,000 ta' l-MDC tħallsu f'Jannar.

  ONOR. JOE CILIA:  Il-gvern preċedenti kien ħa deċiżjoni li persentaġġ mid-dħul tal-privatisation imur proprju biex jgħin lill-IPSE fil-programmi tagħha u fil-fatt ir-rapport stess jgħid li l-IPSE kienet ingħatat Lm6.9 miljun mill-privatizzazzjoni  tal-Maltacom.  Intqal li dan huwa 55% of the total funds that the company requires in order to finance programmes for the next three years.  F’din il-figura qed jittieħdu into consideration l-ispejjeż li hemm bżonn għat-tliet snin li ġejjin? 

  IS-SUR A. LINO CALLUS:  Meta aħna ġejna launched f'Awissu ta' l-1998, il-gvern tal-ġurnata kien talabna sabiex nagħmlu pjan finanzjarju għal tliet snin li fuqu ġiet stmata l-għajnuna kollha maħsuba li kellha tingħata mingħand l-IPSE għall-operational costs u għall-klijenti tagħha.   Fil-fatt jekk taħdem dak il-kalkolu ta' Lm6.9 miljun bħala proporzjon tat-total jiġi jammonta għal bejn wieħed u ieħor dawk il-55% li qed nitkellem fuqhom.

  ONOR. JOE CILIA:  Imma r-responsabilitjiet min-naħa tal-gvern u l-kontrolli li jista’ jkun hemm, huma defined magħkom?  Għaliex waħda mill-problemi li nsibu - forsi fuq aspett politiku pero` hija realta` - hija li meta aħna nqajmu ċerti mistoqsijiet, in-naħa tal-gvern jgħidulna li "dik” qiegħda f'idejn l-FOI jew f'idejn “dak” u “l-ieħor” u li l-gvern m’għandux x’jaqsam magħha, meta fil-fatt il-funding huwa ġej kompletament mill-gvern. 

  IS-SUR A. LINO CALLUS:   L-ewwelnett l-IPSE ġiet imwaqqfa bħala a limited liability company u reġistrata taħt il-Companies Act, pero` bi ftit differenzi.  Dawn id-differenzi kienu li we subjected the board of directors għall-fatt li din tiġi trattata bħala a public company; li l-auditor general, oltre l-auditors tal-kumpannija li kwalunkwe kumpannija reġistrata taħt il-Companies Act irid ikollha,  jagħmel audit meta jrid; u li ċ-chairman huwa suġġett li jagħti rendikont quddiem dan il-Kumitat, kif fil-fatt qed nagħmel illum. Nista’ ngħid li d-diretturi huma sodisfatti ħafna li l-affarijiet qegħdin isiru bl-iktar mod trasparenti u korrett considerando wkoll Ii they are personally responsible for administrating public funds.  
  ONOR. JOE CILIA:  Jiġifieri bażikament, mis-set up li qed tispjega u mill-arranġamenti li jeżistu, ir-responsabbilta` tal-gvern qiegħda hemmhekk.  Issa apparti s-Lm7 miljun li kienu ngħataw mill-gvern Laburista għar-restructuring u apparti l-1.98 miljun Euros li qed jingħad li se jingħataw mill-Unjoni Ewropea, hemm xi commitment min-naħa tal-gvern biex il-funding ikun sostanzjali għall-programmi tagħkom?

  IS-SUR A. LINO CALLUS:   F'diskussjonijiet kemm mal-ministeru tal-finanzi kif ukoll at higher levels, l-IPSE ġiet assigurata li as the need arises il-gvern kien committed li jagħti n-necessary financial resources għar-restructuring ta' l-industrija.

  ONOR. JOE CILIA:   Pero' jeżisti xi arranġament bħal dak li kien għamel il-gvern preċedenti fejn qal li tant persentaġġ li jidħol mill-privatizzazzjoni jmur għar-restructuring?

 IS-SUR A. LINO CALLUS:  Jien ma nistax ngħid li ġejt assigurat li se jingħatalna xi persentaġġ minn xi dħul, pero` l-commitment ta' l-IPSE huwa magħruf, il-programmi huma magħrufin, u l-budgets u l-estimi qed isiru regolari.  Oltre dan,  on setting up IPSE, kien sar agreement bejn l-istess IPSE, l-MDC u l-gvern fejn qed jingħad li l-programm biex l-IPSE tattwa dak li hemm fl-istatut tagħha, fil-fatt jiġi ffinanzjat.  Jiġifieri there is a contractual relationship, pero` d-dettalji ta’ mil-liema dħul ma nafhomx.

  THE CHAIRMAN:  Hemm iżjed kummenti?  L-Onor. D’Amato.

  ONOR. HELEN D'AMATO:   Sur Callus, fir-rapport tiegħek titkellem dwar working relationships with MDC, METCO and ETC.  Tista' tispjega ftit aktar dwar dawn il-working relationships b'mod partikolari għal dak li jirrigwarda l-ETC?

  IS-SUR A. LINO CALLUS:  Ir-role tagħna m’huwiex in a vacuum, jiġifieri l-IPSE bilfors trid taħdem ma' istituzzjonijiet oħra li jeżistu fil-pajjiż, u l-iżjed qrib fix-xogħol tagħna huma l-MDC, il-METCO u l-ETC.   Aħna ilna tul ta' żmien nispjegaw lil dawn l-organizzazzjonijiet l-oħra x'inhi r-role tagħna u fejn naraw li jista' jkun hemm kooperazzjoni bejn different institutions.  Hawnhekk qed nitkellmu fuq integrazzjoni ta’ kulturi, pero' inħoss li qed isir xogħol biex dawn l-organizzazzjonijiet li semmejt fir-rapport tiegħi, as we  go along jintegraw iżjed ruħhom u ma jkunx hemm overlap li allura jħawwad lill-customer li ħafna drabi jista' jkun il-customer kemm ta' l-MDC, kemm tagħna, kif ukoll ta' l-ETC  - b’xi mod jew ieħor kollha qed nagħtu xi servizz biex ngħinu lill-komunita`.  The ultimate objective tagħna huwa li dawn l-organizzazzjonijiet jagħmlu fine tuning tal-proċessi tagħhom b’mod li ma jkunx hemm overlaps.

  ONOR. HELEN D'AMATO:   Imma x’sar s’issa b'mod konkret?  Per eżempju, rigward  training programmes naf li l-ETC għandha training programmes għal nies li huma fis-small and medium sized enterprise u nassumi li intom għadkom il-programmi tagħkom ukoll. X'sar biex ma jkunx hemm dan l-overlap? Ilħaqtu xi tip ta' ftehim magħhom?  Intom tridu tagħtu xi compensation għas-servizzi li jagħtu l-ETC?

  IS-SUR JOE VELLA BONNICI (Chief Executive, Institute for the Promotion of Small Enterprise):   Aħna nikkonċentraw l-aktar fejn tidħol il-manifattura -  hemm diversi oqsma oħra ta' l-ekonomija li wkoll iridu jagħmlu ristrutturar - pero`  ovvjament dan  is-settur se jkollu impatt fuq setturi oħra.  Jiġifieri aħna qegħdin nagħmlu liaison kontinwu ma' l-ETC fir-rigward ta' training ta' nies u ppjanar fil-micro level, fejn imbagħad jidħol training ta' nies bejn intrapriża u oħra jew bejn settur ekonomiku u ieħor, dak tagħmlu l-ETC.  

  Li qed naraw li naħdmu flimkien ma' l-ETC huwa  meta jsir business planning fil-livell ta' l-intrapriża u kumpannija tgħidilna li qed tara li għada pitgħada l-business tagħha jista' jiżdied jew jonqos.   Aħna hemmhekk indaħħlu kemm jista' jkun malajr lill-ETC fl-istampa, primarjament biex naraw what skills are required.  Jiġifieri parti mill-għajnuna li qed tagħti l-IPSE hija biex ikun hemm taħriġ ta' l-impjegati kemm at management level kif ukoll f’livelli oħra.  L-IPSE tipprova tgħin lill-intrapriża tilħaq il-business objectives tagħha, pero` għal dak li għandu x’jaqsam ma’ retraining ta’ ħaddiema, tieħu ħsieb kollox l-ETC.   

  Għal dak li jirrigwarda promoting ta’ entrepreneurship, l-ETC qed jaħsbu biex jagħmlu xi inizjattivi f'dak il-qasam ukoll ...

  ONOR. HELEN D'AMATO:  Fil-fatt wieħed mill-korsijiet ta’ l-ETC huwa proprju dwar dan. 

  IS-SUR JOE VELLA BONNICI:  Imma issa qed jaħsbu għal aktar minn sempliċement kors, fil-fatt qegħdin jagħmlu korsijiet speċifikament għall-intrapriżi u l-impredituri ż-żgħar rigward training needs sabiex dawn l-ewwelnett ikunu jafu x'hemm available,  u t-tieni nett ikunu jafu kif huma bħala intrapriżi jistgħu jibbenefikaw minn din it-tip ta' faċilita`.  Jiġifieri ma’ l-ETC naħseb li mexjin tajjeb ħafna. 

  Rigward istituzzjonijiet oħra nista’ ngħid li għandna relazzjonijiet tajba wkoll ma’ l-MDC u mal-METCO. Għal dak li għandu x’jaqsam ma’ strutturar jew growth ta' intrapriżi ġodda - dejjem qed nitkellmu dwar manifattura - l-IPSE tikkaverja biss lil dawk li jkunu se jħaddmu sa 15-il persuna, dawk li jkunu se jħaddmu aktar jaqgħu taħt l-MDC.   Għal dak li għandu x’jaqsam ma’ export aħna ma nidħlux fih fis-sens li ma nieħdu lill-intrapriża  għall-ebda trade fair jew trade mission;  dak huwa xogħol tal-METCO. L-interess tagħna hu li waqt li jkun qed isir il-proċess tar-ristrutturar, lill-intrapriża ngħinuha tagħmel il-homework tagħha biex tara jekk hemmx possibilita` ta’ export.   Aħna ngħinu finanzjarjament sabiex isir il-pjan u ssir ċerta riċerka, pero` mhux se nkunu aħna li naqbdu lill-kumpannija minn idejha u neħduha fil-fieri jew f'xi pajjiż partikolari biex twettaq il-pjan ta' l-esportazzjoni tagħha. 

  THE CHAIRMAN: Iżjed kummenti?    L-Onor. Abela.

  ONOR. CARMELO ABELA:  Sur Callus, minbarra ma' l-MDC, mal-METCO u ma‘ l-ETC, l-IPSE taħdem ukoll ma’ istituzzjonijiet oħrajn,  fosthom il-banek, il-constituted bodies u dipartimenti u ministeri tal-gvern.  Għal dak li jirrigwarda b'mod partikolari l-banek u l-constituted bodies, x'tip ta' ħidma ssir?

  IS-SUR A. LINO CALLUS: Aħna dejjem nipprovaw immorru nagħmlu presentations u nfiehmu x'inhi r-role ta' l-IPSE u kif wieħed jista' jikkoopera, lil kwalunkwe istituzzjoni li għandha x'taqsam, anke b'mod remot, ma’ l-organizzazzjoni.   B’hekk inkunu nistgħu nilħqu l-għan li għalih ġiet imwaqqfa l-IPSE, tiġi mgħejjuna l-ekonomija u allura there is a common goal mal-banek kummerċjali li għandhom interess li l-ekonomija tkun tajba.  

  Waħda mill-assistenzi ewlenin ta' l-IPSE hija l-iskema ta’ financial loan guarantee.  Din taħdem b'mod li meta business plan jiġi għandna, fost affarijiet oħra jidentifika xi flus iżjed għandu bżonn ipoġġi fin-negozju biex jattwa l-pjan tiegħu u aħna mbagħad napprovaw - dejjem skond il-każ - li noħorġu garanzija lill-bank kummerċjali tiegħu ta' up to 50% tal-cash flow requirement li l-klijent ikun qed jidentifika.  Nista’ ngħid li għandna indikazzjonijiet li ż-żewġ banek ewlenin se japprovaw din l-iskema u se jkun hemm anke a favourable rate of interest fuq dik il-parti li l-IPSE se tiggarantixxi.  Jiġifieri apparti mill-fatt li bil-garanzija li tkun qed tagħti l-IPSE tkun qed tgħin lill-klijent biex jissellef dawk il-finanzi mingħand il-banek, tkun qed tgħinu wkoll jibbenefika minn a reduced rate of interest.

  ONOR. CARMELO ABELA:   Sur Callus, xtaqtek forsi tgħidilna xi ħaġa dwar ir-relazzjoni li għandha l-IPSE mal-constituted bodies.

  IS-SUR A. LINO CALLUS:  Forsi jmissni għedt fil-bidu li two of the senior consitituted bodies li huma ċ-Chamber of Commerce u l-Federation of Industry huma rappreżentati direttament fuq il-bord ta’ l-IPSE.   Dan ovvjament ma jfissirx li mal-constituted bodies l-oħra ma niltaqgħux; wara kollox l-għan tagħna huwa li  ngħinu lil min irid jgħin lilu nnifsu.  

  ONOR. CARMELO ABELA:   Xtaqt nagħmel domanda oħra dwar ir-riferenza li hawn fir-rapport għal studju intensiv li beda jiġi kkummissjonat proprju fil-bidu tat-twaqqif ta' l-IPSE.  Għandi nifhem li dan l-istudju tlesta jew wasal biex jitlesta?

  IS-SUR A. LINO CALLUS:   Qabel ma ġiet ifformata l-IPSE kien twaqqaf advisory board - liema bord dam jeżisti għal madwar sitt xhur qabel ma ġiet formalment irreġistrata l-IPSE - li kien għamel ċerti proposti dokumentati.  Dan il-pjan ta' żvilupp ġie aċċettat mill-partijiet konċernati, jiġifieri l-gvern u l-constituted bodies,  u ġiet imwaqqfa l-IPSE.  Appena ġiet imwaqqfa l-IPSE, il-bord tad-diretturi kellu jara li jadotta dan il-pjan u jittraduċih into detailed plans ta' implimentazzjoni. Naturalment il-bord beda  jirrekluta l-istaff sabiex dawk il-top level objectives jiġu translated into plans u jkunu jistgħu joħorġu dawk il-programmi li llum huma pubbliċi.  Dak huwa l-istudju intensiv li rriferejt għalih fir-rapport tiegħi. 

  THE CHAIRMAN: Iżjed kummenti?   L-Onor. Cilia.

  ONOR. JOE CILIA:  Jidher li fil-programmi ta' assistenza ta' l-IPSE il-business plan hija kondizzjoni sine qua non.  Fir-realta`, kemm kien hemm talbiet għall-iskema ta’ għajnuna biex jiġi fformulat dan il-business plan u kemm ingħatat għajnuna finanzjarja abbażi ta' l-istess skema?

  IS-SUR JOE VELLA BONNICI:   Meta aħna ġejna biex naraw kif nistgħu nkunu cost-effective fl-għajnuna li nagħtu, ridna nagħmlu ċert li l-pajjiż fl-aħħar mill-aħħar ifittex u jsib xi ħaġa.  Forsi ħafna darbi għalhekk ikun hemm ċertu tgergir għaliex in-nies jaħsbu li se jiġu għandna, nagħtuhom cheque u daqshekk.   Nista’ ngħid li kważi l-pajjiżi żviluppati kollha,  u anke dawk li m’humiex, jenfasizzaw fuq il-ħtieġa ta’ business plan.  Meta qed nitkellmu fuq liberalizzazzjoni u swieq kompetittivi huwa importanti li kumpannija jkollha ideat ċari ta' fuq liema bażi qiegħda tikkompeti.  U dan tista' tilħqu biss bis-saħħa ta’ business plan, liema pjan ikun sempliċement jgħid f’liema pożizzjoni tinsab il-kumpannija llum, x'bidliet qed tantiċipa li se jkun hemm fl-ambjent tagħha sentejn jew tliet snin oħra meta se jkunu taru b'mod partikolari l-levies u nkunu wara l-bieb ta' l-Ewropa, u x'se tagħmel biex minn fejn qiegħda llum tasal fejn trid tasal.

  Ovvjament hemm erba' elementi x’wieħed irid jikkonsidra; il-makkinarju, il-post, ir-riżorsi umani, il-marketing and sales u l-finanzi.  Għal dak li għandu x’jaqsam ma’ x'kontribut nistgħu nagħtu lill-pajjiż, aħna nħossu li jekk bħala IPSE nkunu għenna lill-intrapriżi jifhmu l-ħtieġa ta' business plan, inkunu rbaħna ħafna.  Prinċipju fundamentali li aħna ħloqna kien li ma nagħtux flus bil-quddiem, jiġifieri mhux jiġi bniedem għandna, niftehmu li se nagħtuh somma u nagħtuhielu. Aħna li nagħmlu huwa li ngħidulu biex jagħmel business plan, iġibhielna u jekk din tkun kompluta, fis-sens li mhux ikun fiha erba' linji ta' malajr malajr, u tiġi approvata, aħna nagħtuh il-flus.  Għal dan il-għan aħna ħloqna guidelines - minbarra li hemm is-service partners u oħrajn - dwar x'tip ta' informazzjoni qegħdin nippretendu u mingħand min.  Per eżempju, għal min iħaddem inqas minn sitta min-nies għandna guidelines faċli ħafna ta’ kważi fill in the blanks.  

  Meta jiġi quddiemna l-business plan komplut, aħna nipproċessawh internament, u fuq dik il-bażi nagħtuh reimbursement ta' 50%.   Aħna qatt ma kellna l-illużjoni li se jkollna queue ta’ nies, kulħadd ġej jiġri bil-business plan; kieku s-sitwazzjoni kienet matura daqshekk ma kienx ikollna bżonn ta’ dak Ii qed insejħulu cultural change li hija l-isfida li għandna quddiemna.  Fil-fatt bħalissa qed norganizzaw information sessions għall-intrapriżi u għas-service partners tagħna dwar x'għandu jidħol ġo business plan. 

  Sal-lum nista' ngħid li nafu li qed isiru madwar 60 business plan, li minnhom irċevejna madwar 10, pero` kien hemm każijiet minnhom fejn aħna ma konniex sodisfatti bl-informazzjoni kollha li ġejna mogħtija u ovvjament qed nitkellmu ma' l-intrapriżi nvoluti sabiex they upgrade their business plan.  Aħna m’aħniex qegħdin hemm biex l-għajnuna li hemm allokata ma nqasmuhiex; aħna rridu nqassmu l-flus u r-riżorsi li għandna, pero` irridu naraw li dawn jingħataw lil min verament għandu bżonnhom.

  ONOR. JOE CILIA: Minn dawk il-business plans li daħlu s'issa, qegħdin f’pożizzjoni li tgħidulna kemm qed jiġu jiswew dawn it-tip ta' rapporti?  Qed nistaqsi dan ovvjament għaliex intom tkunu tridu tkunu tafu kemm se tkun il-50% li fuqhom tagħtu garanzija.

  IS-SUR JOE VELLA BONNICI:  S'issa ma nafux, pero` aħna għandna maximum sakemm nistgħu nagħtu.  Jekk kumpannija ta' 20 jew 30 ruħ li tikkwalifika taħt wieħed mill-programmi tagħna tonfoq Lm3,000 biex tagħmel business plan ​- nista' ngħid li saħansitra hemm min ġab esperti minn barra u hemm min qabbad l-aqwa kumpanniji li għandna Malta - ...

  ONOR. JOE CILIA:  Imma kemm hu l-maximum li tagħtu intom?

  IS-SUR JOE VELLA BONNICI:   Aħna nagħtu sa Lm1,000 lil kumpannija li tħaddem iktar minn sitta min-nies u Lm150 lil kumpannija li tħaddem inqas minn sitta min-nies, or 50% if it is lower.  Aħna sa hemm naslu; jekk jonfoq iktar ovvjament sta għalih.  

  IS-SUR A. LINO CALLUS:  Naturalment jekk dak il-feedback li qed taħseb li għandna u li fil-fatt għad m'għandniex jindikalna  li dan li qegħdin nagħtu m'huwiex biżżejjed, għalina tkun ħaġa tajba għaliex dan huwa stadju importantissimu, pero` mid-drapp li kellna fassalna.  

  THE CHAIRMAN:  Iżjed kummenti?  L-Onor. D'Amato.

  ONOR. HELEN D'AMATO:  Ladarba dan il-proġett ikun approvat, xi strutturi għandkom biex isiru ċ-checks and balances ħalli tiżguraw li l-flus li tkun ħarġet l-IPSE jkunu fil-fatt qegħdin jiġu wżati għal dak il-proġett?

  IS-SUR A. LINO CALLUS:   Kif kien qed jgħid iċ-chief executive, l-ewwel stadju huwa li jiġi preżentat business plan fejn fih il-klijent irid jidentifika dawk il-milestones li għalihom hu jkun qed jitlob l-għajnuna mingħandna.  Aħna nobbligawh li biex ngħinuh, hu jrid jimxi fuq dawk il-milestones li jkun identifika.  Per eżempju, jekk l-ewwel milestone tkun li hu qed jgħid li se jqabbad konsulent biex jagħtih parir fuq x'makkinarju hemm bżonn jixtri, aħna naraw li dak il-konsulent fil-fatt qabbdu fiż-żmien li qal se jqabbdu u li x-xogħol sar.  Il-kont jiġi għandna, u aħna nħallsu ta’ dak biss.  U nibqgħu sejrin hekk għal milestone wara l-ieħor.  Barra minn hekk aħna nżommu d-dritt li naraw l-accounts ta’ l-intrapriża huwa u miexi l-proġett u li anke nikkomunikaw mal-banek biex dawn jagħtuna financial information.  Dan huwa l-monitoring li jsir min-naħa tagħna.
  THE CHAIRMAN:  Hemm iżjed kummenti?   L-Onor. Joe Cilia.

  ONOR. JOE CILIA:  Jidher li l-attenzjoni kollha qiegħda mixħuta ovvjament f’restructuring process in konnessjoni mal-proċess għal sħubija fl-Unjoni Ewropea. Xi programmi għandkom għal dawk in-nies li jiddeċiedu li jridu jidħlu f'negozju?

  IS-SUR JOE VELLA BONNICI:  Kif diġa` għedt, aħna għandna tliet programmi, wieħed minnhom sejjaħnilu "is-saħħa fiż-żgħir" li huwa programm miftuħ għal intrapriżi jew ġodda jew li llum iħaddmu inqas minn 10 u jridu jkabbru sa 15.  Dan huwa l-programm li aħna qegħdin noffru għal min irid jagħmel proġett ġdid.  Ovvjament aħna ma nixtiequx li kulħadd jibqa’ jiftaħ fl-istess oqsma industrijali fejn naħsbu li diġa` hemm ċerta saturation; inutli li jkollna aktar tellara jew mastrudaxxa meta għadna lanqas nafu dak li għandna x'nistgħu nsalvaw minnu.  Jiġifieri aħna rridu ngħinu lill-imprenditur  jifhem li mhux lakemm qabad u fetaħ business biex jarma bħall-ħaddieħor imma jrid joħloq xi ħaġa ftit differenti.

  Fil-futur mhux daqshekk 'il bogħod, nisperaw ukoll li nifħu dak li qed insejħulu business incubation centre.  Dan il-bini li jinsab fi stadju avvanzat ħafna qiegħed f’Kordin u l-idea hija sabiex dan iservi bħala forma ta' inkubatur għal min għandu xi idea għal xi proġett imma m’għandux bażi ta' management, finance, segretarial support u faċilitajiet oħra.  Dan jista’ jiġi allokat post temporanjament f'dan l-inkubatur għal forsi sentejn jew tliet snin sakemm jibni u jsaħħaħ dak il-proġett.  F’dawk it-tliet snin wieħed ikun jaf eżattament jekk dak il-business huwiex se jirnexxi jew le; jekk ikun hemm potenzjal li jkompli, aħna nagħtuh faċilita` alternattiva minn fejn ikun jista’  jaħdem, u jekk le ovvjament iżarma.

  ONOR. JOE CILIA:  Jekk dak li jkun ma jkunx se jkabbar b’mod li jħaddem 15-il ruħ, allura xi tkun il-pożizzjoni tiegħu?

  IS-SUR A. LINO CALLUS:  Għalina l-importanti huwa li jkun hemm growth, jiġifieri m’huwiex importanti li bilfors jitla’ għal 15.  Jekk ikun iħaddem sitta u jkun se jitla’ għal tmienja, għalina dak huwa growth, pero` basta ma jaqbiżx il-15-il ruħ għaliex imbagħad jaqa’ taħt l-MDC.

  THE CHAIRMAN:   Hawn iżjed mistoqsijiet?   Ma jidhirx li hawn għalhekk nirringrazzja lid-diriġenti ta’ l-IPSE.  Fil-laqgħa li jmiss niddiskutu dak li kellna niddiskutu oriġinarjament illum, jiġifieri r-rapporti annwali ta’ l-MFSC.  Nirringrazzjakom.

Fis-7.52 p.m. il-Kumitat aġġorna.
